დანართი 5
შპს „ჯეო ჰოსპიტალსი”
2011 წლის  15 სექტემბერს, ერთი მხრივ საქართველოს ეკონომიკისა და მდგრადი განვითარების სამინისტროს (,,გამყიდველი“), შრომის, ჯანმრთელობისა და სოციალური დაცვის სამინისტროს (,,სამინისტროს“) და მეორე მხრივ შპს ,,ჯეო ჰოსპიტალსს“ (,,მყიდველი“) შორის გაფორმდა ნასყიდობის ხელშეკრულება, რომლის თანახმად, მყიდველს ხელშეკრულების მუხლი 2-ით განსაზღვრულ ფასად გადაეცა დანართი 1-ით განსაზღრული ქონება. ამასთან აღნიშნული ქონება გადაეცა ხელშეკრულების 3.1.7 პუნქტით ნაკისრი ვალდებულებების შესრულების პირობით,  რაც გულისხმობდა: „უზრუნველყოს დანართი N5-ით გათვალისწინებული ბაზისური სერვისების უწყვეტობა ჭიათურის, ზესტაფონის, გარდაბნის, მარნეულის, თეთრიწყაროს, წალკის, სამტრედიის, ბაღდათის, გურჯაანის, საგარეჯოს, დუშეთის, ყაზბეგის, მცხეთის, თიანეთის, ბორჯომის მუნიციპალიტეტში შესაბამისი სახელმწიფო პროგრამების ფარგლებში გარდამავალი პერიოდის დასრულებიდან 7 წლის განმავლობაში და დანართი №5-ში განსაზღვრული სპეციფიური პირობების გათვალისწინებით და გეოგრაფიული ხელმისაწვდომობის პრინციპის დაცვით. ამასთან, ამავე პუნქტით განსაზღვრული ვალდებულება ვანის, ხონის და ხარაგაულის მუნიციპალიტეტებში უზრუნველყოს მხოლოდ დანართი N5-ის პირველი პუნქტის შესაბამისად“.
ხელშეკრულების პირობით, ბაზისური სერვისების უზრუნველყოფის ვალდებულება „ჯეო ჰოსპიტალს“ ეკისრებოდა გარდამავალი პერიოდის დასასრულიდან 7 წლის განმავლობაში. გარდამავალი პერიოდი განისაზღვრა ,,ხელშეკრულების გაფორმებიდან 30 კალენდარული დღის ვადაში, მაგრამ არაუგვიანეს 2011 წლის 1 ოქტომბრიდან ,,სახელმწიფო პროგრამების ფარგლებში მოსახლეობის ჯანმრთელობის დაზღვევის მიზნით გასატარებელი ღონისძიებებისა და სადაზღვევო ვაუჩერის პირობების განსაზღვრის შესახებ“ საქართველოს მთავრობის 2009 წლის 9 დეკემბრის №218 დადგენილების მე-8 მუხლის მე-7 პუნქტით გათვალისწინებული ვადის დადგომამდე“ - ბორჯომსა და გურჯაანში – 2012 წლის 15 აპრილი, ხოლო დანარჩენ რაიონებში – 2011 წლის 1 დეკემბერი. 
ხელშეკრულების მე-4 მუხლის 4.4 პუნქტის თანახმად, ,,ხელშეკრულების 3.1.7 პუნქტით გათვალისწინებული ვალდებულებები შესრულებულად ითვლება ,,სამინისტროს“ მიერ მომზადებული დასკვნის საფუძველზე ,,გამყიდველის“ მიერ მათი დადასტურების მომენტიდან. ,,სამინისტრო“ 3.1.7 პუნქტით გათვალისწინებული ვალდებულებების შესრულების შესახებ დასკვნას ,,გამყიდველს“ წარუდგენს იმ შემთხვევაშიც, თუ ჯანმრთელობის დაცვის შესაბამისი სახელმწიფო პროგრამების ფარგლებში გამოვლინდა სერვისების ალტერნატიული მიმწოდებელი, ამავე მიმწოდებლის მიერ აღებული ვალდებულებების მოქმედების პერიოდის განმავლობაში“.
ამასთან, გასათვალისწინებელია ის ფაქტიც, რომ საქართველოს მთავრობის 2015 წლის 19 თებერვლის N302 განკარგულების შესაბამისად, 2015 წლის 20 აპრილს, შპს „რეგიონული ჯანდაცვის ცენტრსა“ და შპს „ჯეო ჰოსპიტალსს“ შორის გაფორმებული ხელშეკრულების საფუძველზე შპს „რეგიონული ჯანდაცვის ცენტრს“ გადაეცა ბორჯომის (დაბა ბაკურიანი), ყაზბეგის (დაბა სტეფანწმინდა), თიანეთის (დაბა თიანეთი), თეთრიწყაროსა და წალკის მუნიციპალიტეტებში მოქმედი სამედიცინო ცენტრების უძრავ-მოძრავი ქონება და მიმდინარე წლის 24 აპრილიდან აღნიშნული სამედიცინო დაწესებულებები ფუნქციონირებს შპს „რეგიონული ჯანდაცვის ცენტრის“ ფარგლებში.
1. ტუბერკულოზის მართვა 
 საქმიანობის ნებართვა: სსიპ სამედიცინო საქმიანობის სახელმწიფო რეგულირების სააგენტოში არსებული ინფორმაციით, შპს „ჯეო ჰოსპიტალსი“ არც ერთ მუნიციპალიტეტში არ ფლობს სამედიცინო დაწესებულების ნებართვის სანებართვო დანართს „ფთიზიატრიულ მომსახურებაში“. მას ასევე არ გაუკეთებია შეტყობინება ფთიზიატრიაში საქმიანობის დაწყების შესახებ მცხეთისა და ყაზბეგის მუნციპალიტეტებში შპს „ჯეო ჰოსპიტალსის“ კუთვნილებაში მყოფ სამედიცინო დაწესებულებებში, ხოლო დანარჩენ მუნიციპალიტეტებში რეგისტრირებულია, როგორც ამბულატორიულად ფთიზიატრიული სერვისის მიმწოდებელი, რადგან ფთიზიატრია, როგორც მაღალი რისკის შემცველი საქმიანობა ამბულატორიულად, საჭიროებს შეტყობინებას შესაბამის უწყებაში.
სახელმწიფო პროგრამები: შპს „ჯეო ჰოსპიტალსის“ კუთვნილებაში მყოფი სამედიცინო დაწესებულებები მცხეთის და ყაზბეგის მუნიციპალიტეტებში 01.10.2011-დან 20.04.2015 (შპს „რეგიონული ჯანდაცვის ცენტრისთვის“ გადაცემამდე) არ მონაწილეობდნენ ტუბერკულოზის მართვის სახელმწიფო პროგრამის შესრულებაში. რაც შეეხება გურჯაანის მუნიციპალიტეტში განთავსებულ სამედიცინო დაწესებულებას, ის მხოლოდ 01.10.2011-დან 01.07.2012-მდე ახდენდა ტუბერკულოზის მართვისათვის საჭირო სერვისების მიწოდებას, დანარჩენ დროს (01.07.2012 – 15.12.2015) არ მონაწილეობდა ტუბერკულოზის მართვის სახელმწიფო პროგრამის შესრულებაში.  
2. ანტირაბიული ვაქცინაცია და სპეციფიკური შრატებით უზრუნველყოფა - 
სახელმწიფო პროგრამები: შპს „ჯეო ჰოსპიტალსის“ თიანეთის მუნიციპალიტეტში მდებარე სამედიცინო დაწესებულებები 01.12.2011-დან 27.02.2013-მდე პერიოდში არ მონაწილეობდა ანტირაბიული დახმარების სახელმწიფო პროგრამის (01.10.2011-01.09.2012) და  იმუნიზაციის სახელმწიფო პროგრამის ანიტრაბიული მომსახურების კომპონენტის (01.09.2012-27.02.2013) განხორციელებაში, ხოლო წალკის მუნიციპალიტეტის სამედიცინო დაწესებულებები არ მონაწილეობდა 1.01.2013-1.02.2013 პერიოდში. 
3. ინფექციური დაავადებების მკურნალობის ხელმისაწვდომობის უზრუნველყოფა -
საქმიანობის უფლება: სსიპ სამედიცინო საქმიანობის სახელმწიფო რეგულირების სააგენტოში არსებული ინფორმაციით, სტაციონარული სამედიცინო დაწესებულების ნებართვის სანებართვო დანართს „ინფექციურ დაავადებებთან (მათ შორის, აივ ინფექციასთან/შიდსთან) დაკავშირებული საქმიანობა“ - შპს „ჯეო ჰოსპიტალსი“ ფლობს ყველა მუნიციპალიტეტში. შესაბამისად, მას გააჩნია აღნიშნული საქმიანობის წარმოების უფლება როგორც სტაციონარულად, ისე ამბულატორიულად ერთი და იგივე მისამართზე.
როგორც მაღალი რისკის სამედიცინო საქმიანობა, ამბულატორიულად განხორციელებული ინფექციური საქმიანობა საჭიროებს შეტყობინებას შესაბამის უწყებაში. შპს „ჯეო ჰოსპიტალსის“ მიერ შეტყობინება ინფექციურ დაავადებათა მკურნალობასთან დაკავშირებით გაკეთებული აქვს  ზესტაფონის, (29.09.2011) საგარეჯოს (29.09.2011) და მარნეულის (01.10.2015) მუნიციპალიტეტებში.
[bookmark: _GoBack]სახელმწიფო პროგრამები: შპს „ჯეო ჰოსპიტალსი“ ინფექციური დაავადებების მართვის სახელმწიფო პროგრამაში მონაწილეობდა 2011 წლის 15 სექტემბრის ნასყიდობის ხელშეკრულებით გათვალისწინებულ ყველა მუნიციპალიტეტში, გარდა თიანეთისა და ყაზბეგის მუნიციპალიტეტებისა. შპს „ჯეო ჰოსპიტალსმა“ გვიან დაიწყო ინფექციური დაავადებების სტაციონარული მკურნალობის ვალდებულების შესრულება გარდაბნის (08.02.2012-01.12.2015-მდე), მცხეთის (01.09.2012-15.12.2015-მდე), საგარეჯოს (01.09.2012-15.12.2015-მდე), ნაცვლად 01.12.2011-ისა. 
საანგარიშგებო პერიოდში (01.12.2011-15.12.2012), შპს „ჯეო ჰოსპიტალსი“ ინფექციური დაავადებების სტაციონარული მკურნალობის ვალდებულებას ინფექციური დაავადებების მართვის სახელმწიფო პროგრამაში ასრულებდა დუშეთში 01.09.2012-31.12.2014, თეთრწყაროში -01.09.2012-31.12.2013, ჭიათურაში - 01.09.2012-31.12.2014 და წალკაში - 01.11.2013-31.12.2014 პერიოდებში, დანარჩენ დროს არ ხდებოდა სერვისის მიწოდება..
თუმცა, ამ მუნიციპალიტეტების სამედიცინო დაწესებულებები 2014 წლის 1 იანვრიდან მონაწილეობენ საყოველთაო ჯანდაცვის სახელმწიფო პროგრამის გეგმური ამბულატორიის კომპონენტში და ემსახურებიან საქართველოს მთავრობის N218 და N165 დადგენილებით განსაზღვრულ ბენეფიციარებს. ეს ფაქტი მიუთითებს, რომ ისინი აღნიშნული პერიოდიდან დღემდე (15.12.2015) ასრულებენ ინფექციური დაავადებების მკურნალობის ხელმისაწვდომობის უზრუნველყოფას ამ მუნიციპალიტეტებში.
(2014 წლის დასაწყისიდან (2014 წლის 1 იანვრიდან) საყოველთაო ჯანდაცვის პროგრამაში დაიწყო საქართველოს მთავრობის 2009 წლის 9 დეკემბრის №218 და 2012 წლის 7 მაისის №165 დადგენილებებით განსაზღვრული სახელმწიფო სადაზღვევო პროგრამების ბენეფიციართა ინტეგრირება. მათი გეგმური ამბულატორიული მომსახურების მოცულობა დარჩა უცვლელი და მოიცავს: ,,ექიმ-სპეციალისტების მიერ მიწოდებული ამბულატორიული მომსახურება ოჯახის ან სოფლის ან უბნის ექიმის დანიშნულებით“ (საქართველოს მთვარობის 2013 წლის 21 თებერვლის №36 დადგენილების დანართი 1.3. -ის 1 მუხლის ,,ბ.ბ“ ქვეპუნქტი), რომელშიც, სხვა ექიმ-სპეციალისტებს შორის, გათვალისწინებულია ექიმი-ინფექციონისტის მიერ მიწოდებული ამბულატორიული სერვისი (დანართი 1.1.-ის და დანართი 1.4.-ის ბენეფიციარებისათვის ექიმ-ინფექციონისტის კონსულტაცია საყოველთაო ჯანდაცვის პროგრამის გეგმური ამბულატორიის ფარგლებში არ ანაზღაურდება). გეგმური ამბულატორიული მომსახურების ანაზღაურება საყოველთაო ჯანდაცვის ფარგლებში ხორციელდება კაპიტაციის მეთოდით მხოლოდ იმ სამედიცინო დაწესებულებაში, რომელშიც პაციენტია რეგისტრირებული). 
4. სამედიცინო ტრანსპორტირება და სასწრაფო სამედიცინო მომსახურება. 
საქმიანობის უფლება :საქართველოს მთავრობის 2009 წლის 9 დეკემბრის №218 დადგენილების შესაბამისად შექმნილი ,,სამედიცინო რაიონების მიხედვით ვაუჩერის ფასის დადგენის, მზღვეველი კომპანიის გამოვლენისა და კონკურსის შედეგად გამოვლენილი მზღვეველის ან ამხანაგობის მიერ აღებულ ვალდებულებათა შესრულებისა და ასევე, პროგრამის ზედამხედველობის მიზნით შექმნილი უწყებათაშორისი კომისიის“  2013 წლის 28 დეკემბრის №13 სხდომის გადაწყვეტილებათა საფუძველზე, საქართველოს მთავრობის მიერ მიღებულ იქნა გადაწყვეტილება ,,სასწრაფო სამედიცინო დახმარების“ სახელმწიფო დახმარების სერვისის სახელმწიფო მართვაში გადაცემის თაობაზე (საქართველოს მთავრობის 2014 წლის 17 იანვრის №89 დადგენილება) და 2014 წლის 1 მარტიდან შპს ,,ჯეო ჰოსპიტალსი“ აღარ ფიქსირდება ,,სასწრაფო გადაუდებელი დახმარების და სამედიცინო ტრანსპორტირების“ პროგრამის ,,სასწრაფო სამედიცინო დახმარების“ კომპონენტის მიმწოდებლად.
აღნიშნულ საკითხთან დაკავშირებით, გაცნობებთ, რომ სსიპ სამედიცინო საქმიანობის სახელმწიფო რეგულირების სააგენტოს უფროსის 26.09.2011 წ. 02-929/ო ბრძანების თანახმად, შპს „ჯეო ჰოსპიტალსმა“ მიიღო ,,სასწრაფო სამედიცინო დახმარების ლიცენზია“ (მის.: საგარეჯო, კახეთის გზატკეცილი N13) №002094. ხოლო ცალკეულ რაიონებში:  1. ბაღდათი (მის.: კახიანის ქუჩა N84 - 29.09.2011-04.04.2014), 2. ზესტაფონი (მის.: კეკელიძისა და მელქაძის ქუჩის გადაკვეთა - 01.03.2013-15.04.2014) (ნაცვლად 01.12.2011-ისა), 3. სამტრედია (მის.: რესპუბლიკის ქუჩა N74 - 29.09.2011-04.04.2014), 4. ჭიათურა (მის.: ჭანტურიას ქუჩა N20 - 25.01.2013-15.04.2014) (ნაცვლად 01.12.2011-ისა),  5. ბორჯომი (მის.: სააკაძის ქუჩა N2 - 28.09.2011-04.04.2014), 6. მცხეთა (მის.: სამხედროს ქუჩა N20 - 28.09.2011-04.04.2014), 7. დუშეთი (მის.: სტალინის ქუჩა N71 - 29.09.2011-04.04.2014), 8. დაბა ფასანაური (მის.: რუსთაველის ქუჩა N22; - 29.09.2011-04.04.2014), 9. თიანეთი (მის.: რუსთაველის ქუჩა -  N75 - 29.09.2011-04.04.2014), 10. ყაზბეგი, სტეფანწმინდა (მის.: ყაზბეგის ქუჩა N35 - 29.09.2011-04.04.2014), 11. გურჯაანი (მის.: აღმაშენებლის ქუჩა N144 - 28.09.2011-04.04.2014), 12. გარდაბანი (მის.: აღმაშენებლის ქუჩა N2 - 23.01.2012-04.04.2014) (ნაცვლად 01.12.2011-ისა),  13. თეთრიწყარო (მის.: ფარნავაზის ქუჩა N 5 - 29.09.2011-04.04.2014), 14. წალკა (მის.: თრიალეთის ქუჩა N1 - 28.09.2011-04.04.2014), 15. მარნეული (მის.: 26 მაისის ქუჩა N80 - 23.01.2012-04.04.2014) (ნაცვლად 01.12.2011-ისა), 16. ფოთი (მის.: ნავსადგურის სარეჟიმო ტერმინალი - 19.09.2012-21.05.2014) - მიეცა საქმიანობის განხორციელების  უფლება  (ფილიალები), რომლებიც სსიპ სამედიცინო საქმიანობის სახელმწიფო რეგულირების სააგენტოში მიმართვის საფუძველზე (საგარეჯოში, შესაბამის ფილიალებთან ერთად)  გააუქმა 2014 წლის 21 მაისს. 2014 წლის 20 მაისიდან შპს „ჯეოჰოსპიტალსს“  ჰქონდა სასწრაფო სამედიცინო დახმარების  საქმიანობის ლიცენზია მხოლოდ ერთ მისამართზე: ფოთი, ნავსადგურის სარეჟიმო ტერმინალი, რომელიც გააუქმა 31.08.2015.   
სახელმწიფო პროგრამები: გარდამავალი პერიოდის დასრულების შემდეგ, ,,სასწრაფო გადაუდებელი დახმარების და სამედიცინო ტრანსპორტირების“ პროგრამის ,,სასწრაფო სამედიცინო დახმარების“ კომპონენტის  ფარგლებში, შპს „ჯეო ჰოსპიტალსი“ მონაწილეობდა ბაღდათის, ბორჯომის, გარდაბანის, გურჯაანის, დუშეთის, ზესტაფონის, თეთრიწყაროს, თიანეთის, მარნეულის, მცხეთის, საგარეჯოს, სამტრედიის, ყაზბეგის, ჭიათურის, წალკის მუნიციპალიტეტებში და ყოველთვიურად ახდენდნენ შესრულებული სამუშაოს შესაბამისი საანგარიშგებო დოკუმენტების წარმოდგენას სსიპ „სოციალური მომსახურების სააგენტოში“  ჯანდაცვის სახელმწიფო პროგრამების ადმინისტრირების წესით განსაზღვრულ ვადებში (სსიპ „სოციალური მომსახურების სააგენტოს დირექტორის მოვალეობის შემსრულებლის ბ-ნ. გაიოზ თალაკვაძის 2015 წლის 30 იანვრის N04/6602 წერილი).
„სასწრაფო სამედიცინო დახმარების ლიცენზიით“  გათვალისწინებული  საქმიანობის  განხორციელება სახელმწიფოს მიერ,  კერძოდ,  პაციენტისათვის შესაბამისი სასწრაფო სამედიცინო  დახმარების  აღმოჩენა  და საჭიროების შემთხვევაში, პაციენტის სტაციონარში  ტრანსპორტირება, რა თქმა  უნდა,  არ ათავისუფლებს  სამედიცინო დაწესებულებას,  ნასყიდობის ხელშეკრულებით გათვალისწინებული  სხვა  ვალდებულებისაგან - (სტაციონარიდან რეფერალური შემთხვევის) სამედიცინო ტრანსპორტირება. 
,,სასწრაფო გადაუდებელი დახმარების და სამედიცინო ტრანსპორტირების“ სახელმწიფო პროგრამის ,,სამედიცინო ტრანსპორტირების“ კომპონენტის ფარგლებში, მიმწოდებელთა ჩამონათვალში არ ფიქსირდება შპს ,,ჯეო ჰოსპიტალსის“ ჭიათურის, ზესტაფონის, გარდაბანის, მარნეულის, თეთრიწყაროს, წალკას, სამტრედიის, ბაღდათის, გურჯაანის, საგარეჯოს, დუშეთის, ყაზბეგის, მცხეთის, თიანეთის და ბორჯომის  მუნიციპალიტეტებში არსებული სამედიცინო დაწესებულებები და მათ მიერ გაწეული მომსახურება. 

